
КОМИ РЕСПУБЛИКАЛӦН ОЛАНПАС

«Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпасӧ вежсьӧмъяс пыртӧм йылысь 
Примитӧма Коми Республикаса 

Каналан Сӧветӧн 



     2014 вося кӧч тӧлысь 19 лунӧ 

1 статья. Пыртны «Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2013, 41 №, 796 ст.) татшӧм вежсьӧмъяс:

1. 3 статьяын:

1) 1 юкӧн гижны тадзи:

«1. Коми Республикаса олӧмӧ пӧртысь власьт тэчасын Коми Республикаса канму чинын уджалысь чина йӧзӧн (водзӧ – Коми Республикаса олӧмӧ пӧртысь власьт тэчасын Коми Республикаса чина йӧз) лоӧны:

1) Коми Республикаса Юралысь;

2) Коми Республикалӧн Веськӧдлан котырса Веськӧдлысь;

3) Коми Республикаса Юралысьӧс вежысь; 

4) Коми Республикалӧн Веськӧдлан котырса Веськӧдлысьӧс вежысьяс;

5) Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысь (водзӧ – Администрацияса Юрнуӧдысь);
6) Россия Федерацияса Президент бердын Коми Республикаӧс пыр петкӧдлысь;
7) Россия Федерацияса Рытыв-Войвыв дінмуын Коми Республикаӧс петкӧдлысь;
8) Коми Республикаса олӧмӧ пӧртысь власьт мукӧд органса –министерствоса, службаса, агентствоса, комитетса, веськӧдланінса, инспекцияса – юрнуӧдысьяс;

9) Коми Республикаса Юралысьӧн лӧсьӧдӧм Коми Республикаса канму органъясса юрнуӧдысьяс;

10) Коми Республикаса Веськӧдлан котырӧ пырысь, коді пыр уджалӧ уджсикас подув вылын;

11) Коми Республикаын асшӧр уджалысьяслысь инӧдъяс торъя дорйысь;

12) Коми Республикаын морт инӧдъяс торъя дорйысь.»;

2) 2 юкӧнын «15» лыдпас вежны «12» лыдпасӧн. 

2. 4 статьяын:

1) 2 юкӧнын «2 - 15 пунктъясын» кывъяс вежны «2 - 12 пунктъясын» кывъясӧн;

2) 3 юкӧнын «либӧ Коми Республикаса Веськӧдлан котырӧн»  кывъяс киритны. 

3. 5 статьяса 1 юкӧнын:

1) 2 пункт гижны тадзи:

«2) Коми Республикаса Юралысьлӧн да Коми Республикаса Веськӧдлан котырлӧн Администрация;»;
2) 3 пункт киритны.

4. 7 статьяса 2 юкӧнын:

1) 3 пунктын «Коми Республикаса Юралысьӧн» кывъяс бӧрын содтыны «да Коми Республикаса Веськӧдлан котырӧн» кывъяс;

2) 5 пунктын:

а) «б» пунктулын «3 статьялӧн 1 юкӧнса 6, 9, 12 да 13 пунктъясын»  кывъяс вежны «3 статьялӧн 1 юкӧнса 8 да 10 пунктъясын» кывъясӧн; 

б) «в» пунктулын «5, 10 да 14 пунктъясын» кывъяс вежны «5, 9 да 11 пунктъясын» кывъясӧн. 

5. 9 статьялӧн 2 юкӧнса 6 пунктын «2 - 10, 12 - 15 пунктъясын» кывъяс вежны «2 - 12 пунктъясын» кывъясӧн.

6. 13 статьяса 6 пунктын «2 - 10, 12 - 15 пунктъясын» кывъяс вежны «2 - 12 пунктъясын» кывъясӧн.

7. 14 статьяса 1 да 2 юкӧнъяс гижны тадзи:

«1. Ас уджмогъяс збыльмӧдӧм, Коми Республикаса Веськӧдлан котырлысь удж могмӧдӧм могысь Коми Республикаса Юралысь артмӧдӧ Коми Республикаса Юралысьлысь да Коми Республикаса Веськӧдлан котырлысь Администрация. 
Ас уджмогъяс збыльмӧдӧм могысь Коми Республикаса Юралысь артмӧдӧ Коми Республикаса канму органъяс. 

2. Коми Республикаса Юралысьлӧн да Коми Республикаса Веськӧдлан котырлӧн Администрация лоӧ Коми Республикаса олӧмӧ пӧртысь власьт органӧн. 

Коми Республикаса Юралысьлӧн да Коми Республикаса Веськӧдлан котырлӧн Администрация йылысь Положениесӧ, сылысь медыджыд штат лыдсӧ да уджмогъяссӧ вынсьӧдӧ Коми Республикаса Юралысь.».

8. 21 статьяса 2 юкӧнын:

1) 4 пунктын «Коми Республикаса Юралысьӧн» кывъяс бӧрын содтыны «да Коми Республикаса Веськӧдлан котырӧн» кывъяс;

2) 12 пункт гижны тадзи:

«12) вынсьӧдӧ Коми Республикаса олӧмӧ пӧртысь власьт мукӧд орган йылысь положениесӧ да веськӧдлӧ индӧм органъяслӧн уджӧн;»;

3) содтыны татшӧм сюрӧса 261 – 263 пунктъяс:

«261) вынсьӧдӧ Коми Республикаса нормативнӧй инӧда актъяслӧн балаяслысь ладмӧдан тӧдчанлунсӧ донъялан пӧрадоксӧ, кутшӧмъясӧс дасьтӧма Коми Республикаса олӧмӧ пӧртысь власьт тэчасын органъясӧн да кутшӧмъяс инмӧны асшӧр да (либӧ) инвестиция удж збыльмӧдан юалӧмъяслы, да индӧ Коми Республикаса олӧмӧ пӧртысь власьт тэчасын уполномочитӧм органъяссӧ либӧ сійӧс нуӧдӧм вылӧ канму учреждениеяссӧ;

262) вынсьӧдӧ Коми Республикаса Веськӧдлан котырлӧн, Коми Республикаса олӧмӧ пӧртысь власьт органъяслӧн нормативнӧй инӧда актъяслысь экспертиза нуӧдан пӧрадоксӧ, кутшӧмъяс инмӧны асшӧр да (либӧ) инвестиция удж збыльмӧдан юалӧмъяслы, да индӧ Коми Республикаса олӧмӧ пӧртысь власьт уполномочитӧм органъяссӧ либӧ сійӧс нуӧдӧм вылӧ канму учреждениеяссӧ;

263) вынсьӧдӧ Коми Республикаса канму власьт органъяслысь инӧда актъяссӧ, мукӧд официальнӧй юӧрсӧ йӧзӧдӧм (официальнӧя йӧзӧдӧм) вылӧ  йӧзӧс юӧртан средствояс да везйын йӧзӧданторъяс;»;  

4) содтыны татшӧм сюрӧса 271 пункт:
«271) индӧ Коми Республикаса олӧмӧ пӧртысь власьт органсӧ, кутшӧмӧс уполномочитӧма Коми Республика мутасын Россия Федерацияса Веськӧдлан котырӧн вынсьӧдӧм сьӧкталӧн (трубопроводса вомӧна вундас плӧщадьлӧн) медыджыд тшупӧдкӧд ӧткодялӧмӧн капитальнӧя стрӧитан  объектъяслӧн сьӧкталысь ичӧтджык сьӧктасӧ индӧм вылӧ, мыйясӧс йитӧма  (ӧтлаӧдӧма) ваӧн могмӧдан да (либӧ) ва нуӧдан ӧтувъя тэчасӧ, мый дырйи йитӧмысь (технологическӧя ӧтлаӧдӧмысь) мынтӧмыс индыссьӧ торйӧн;».  

9. 26 статьяын:

1) 1 юкӧнын:

а) 6 пунктса «в» пунктулын «4, 6, 9, 11 - 13 пунктъясын» кывъяс вежны «4, 8 да 10 пунктъясын» кывъясӧн;

б) 8 пунктын «, Коми Республикалӧн Веськӧдлан котырса Веськӧдлысьлӧн медшӧр сӧветниклысь» кывъяс киритны;

в) 9 да 10 пунктъяс киритны;

г) 13 да 14 пунктъясын «, Коми Республикаса Веськӧдлан котырӧн лӧсьӧдӧм Коми Республикаса канму органъяслӧн» кывъяс киритны;

2) 2 юкӧнса 4 пунктын «, Коми Республикаса Веськӧдлан котырӧн лӧсьӧдӧм Коми Республикаса канму органъясса» кывъяс киритны. 

10. 4 юрпаслӧн нимын «ОРГАНЪЯС» кыв вежны «МУКӦД ОРГАН» кывъясӧн. 
11. 29 статья киритны.

12. 33 статья гижны тадзи:
«33 статья
1. Мукӧд уджмог олӧмӧ пӧртӧмсӧ могмӧдӧм вылӧ Коми Республикаса Юралысь вермӧ артмӧдны Коми Республикаса канму органъяс. Индӧм органъяслӧн инӧда статусыс индыссьӧ тайӧ Оланпасӧн, а сідзжӧ тайӧ органъяс йылысь положениеясӧн, мый вынсьӧдӧма Коми Республикаса Юралысьӧн. 

2. Тайӧ статьялӧн 1 юкӧнын индӧм Коми Республикаса канму органъясса юрнуӧдысьясыс индыссьӧны чинӧ Коми Республикаса Юралысьлӧн уджмогъяс кадколаст кежлӧ  да вештыссьӧны чинысь Коми Республикаса Юралысьӧн. 

3. Сэк, кор дугӧдӧны Коми Республикаса Юралысьлысь уджмогъяссӧ, тайӧ статьялӧн 1 юкӧнын индӧм органъясса  юрнуӧдысьяслӧн кольӧны налӧн уджмогъясныс сэтчӧдз, кытчӧдз выльӧн индӧм юрнуӧдысьяс оз босьтчыны чинӧ (сы кындзи, кор индӧм йӧзсӧ вештӧны чинысь: ас кӧсйӧм серти; эскӧмлун воштӧмкӧд йитӧдын сэк, кор пасйӧма федеральнӧй оланпасъясын; Россия Федерацияса удж йылысь оланпастэчас серти мыж вӧчӧмторйысь).».   

13. 35 статьяӧ содтыны татшӧм сюрӧса 3 юкӧн:

«3. Коми Республикаса Юралысьлӧн инӧда актъяссӧ, Коми Республикаса Веськӧдлан котырлӧн нормативнӧй инӧда актъяссӧ, Коми Республикаса олӧмӧ пӧртысь власьт тэчасын органъяслӧн нормативнӧй инӧда актъяссӧ ыстӧны Коми Республикаса Каналан Сӧветӧ найӧс кырымалан (примитан) лунсянь 10  лун чӧжӧн.».
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь. 

Коми Республикаса Веськӧдлан котырлы лӧсьӧдны ассьыныс нормативнӧй инӧда актъяссӧ тайӧ Оланпас серти. 
Коми Республикаса Юралысь 




В.М. Гайзер
Сыктывкар

2014 вося кӧч тӧлысь 22 лун

